
	ఆ.	
విష్ణువాసరమున వినుము కళామాత్ర

మైన దశమి గలసెనేని, వలవ

దుపవసింప దాన నొదవుఫలం బగ్ని

దృణము గాలినట్లు త్రుంగిపోవు.

కావున నట్టివాసరము గల్గిన నాతిథి మాని, బారసిం

బావనబుద్ధి మీరు సుపవాసము జాగరణంబు దీర్చి యా

వేవినఁ బారణంబు కడువేడుకఁ జేసిన ధన్యుఁ డొందు, నా

నావిధయజ్ఞదానకరణంబునఁ జేకుఱు పుణ్యసంపదల్.

ఋతువులలో వసంతము మహీధరసంతతిలో సువర్ణప

ర్వతము, గ్రహంబులందు దినరాజు, తరంగిణులందు గంగ, గో

వితతులలో మరుత్సురభి, వేల్పులలో హరిఁ బోలె, నుత్తమ

వ్రతములలోన జక్రధరవారము సువ్రత మొప్పు నెంతయున్.

పరదూషకుఁడు, సురాపానరతుఁడు,

గృహదాహకుఁడు, సత్యరహితుఁ, డన్యాంగనా

సక్తుండు, జీవహింసాపరుండు,

గురుతల్పగుఁడు, కృతఘ్నుఁడు బ్రాహ్మణద్వేషి,

పశుఘాతకుఁడు, సాధుబాధకుండు,

వ్రతవిహీనుఁడు, సువర్ణస్తేయ, దుష్ప్రతి

హరజీవనుండు, దుష్టాన్నభోజి,



	 







	ఆ.	
వేదనిందకుండు నాదిగాఁగల పాప

శీలు రెల్ల నితరచింత లుడిఁగి,

హరిదినంబు వ్రతము జరిపి శుద్ధాత్ములై

పడయఁ గాంతు రమృతపదము తుదను.

	క.	
మును దేవవ్రతుఁ డనఁగాఁ

జనుభూసురుఁ డొకఁడు యోగిజనసేవితమై

		 ఈ పేజీలో చివరి మార్పు 20 జనవరి 2021న 07:21కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

